
				এই পাতাটির মুদ্রণ সংশোধন করা প্রয়োজন। 
উত্তরচরিত 8t
ASueSDD S BBBDS DiB DDBBDBBD BLB DBDB DDDDDD S DDBB DDD DBDBDS লাঘব হইয়াছে ।
আমাদিগের ইচ্ছা ছিল যে, এই রামবিলাপের সহিত, আর কয়খানি প্ৰসিদ্ধ নাটকের কয়েকটি স্থান তুলিত করিয়া তারতম্য দেখাই। কিন্তু স্থানাভাবে পারিলাম না । সহৃদয় পাঠক, শকুন্তলার জন্য দুষ্মন্তের বিলাপ, দেসন্দিমোনার জন্য ওথেলোর বিলাপ, এবং ইউরিপিদিসের নাটকে আলকেস্তিষের জন্য আদমিতিসের বিলাপ, এই রামবিলাপের সঙ্গে তুলনা করিয়া দেখিবেন।
বাহ প্ৰকৃতির শোভার প্রতি প্ৰগাঢ় অনুরাগ ভবভূতির আর একটি গুণ। সংসারে যেখানে যাহা সুদৃশ্য, সুগন্ধ বা সুখকর, ভবভূতি অনবরত তাহার সন্ধানে ফিরেন। মালাকার যেমন পুষ্পোদ্যান হইতে সুন্দর সুন্দর কুসুমগুলি তুলিয়া সভামণ্ডপ রঞ্জিত করে, ভবভূতি সেইরূপ সুন্দর বস্তু অবকীর্ণ করিয়া এই নাটকখানি শোভিত করিয়াছেন। যেখানে সুদৃশ্য বৃক্ষ, প্ৰফুল্ল কুসুম, সুশীতল সুবাসিত বারি,-যেখানে নীল মেঘ, উত্তঙ্গ পৰ্ব্বত, মৃদুনিনাদিনী নির্বারিণী, শ্যামল ‘কানন, তরঙ্গসংস্কুল নদী-যেখানে সুন্দর বিহঙ্গ, ক্রীড়াশীল করিশাবক, সরলস্বভাব কুরঙ্গ-সেইখানে কবি দাড়াইয়া একবার তাহার সৌন্দৰ্য্য দেখাইয়াছেন । কবিদিগের মধ্যে এই গুণটি সেক্ষপীয়র ও কালিদাসের বিশেষ লক্ষণীয়। ভবভূতিরও সেই গুণ বিশেষ প্ৰকাশমান।
ভবভূতির ভাষা অতিচমৎকারিণী। র্তাহার রচনা সমাসবহুলতা ও দুর্বোধ্যতাদোষে কলঙ্কিত বলিয়া বিদ্যাসাগর মহাশয় কর্তৃক নিন্দিত হইয়াছে। সে নিন্দ সমূলক হইলেও সাধারণতঃ যে ভবভূতির ব্যবহৃত সংস্কৃত ও প্রাকৃত অতিমনোহর, তদ্বিষয়ে সংশয় নাই। উইলসন বলিয়াছেন যে, কালিদাস ও ভবভূতির ভাষার ন্যায় মহতী ভাষা কোন দেশের লেখকেই দৃষ্ট হয় না।
উত্তরচরিতের যে সকল দোষ, তাহা আমরা যথাস্থানে বিবৃত করিয়াছিপুনরুল্লেখের আবশ্যক নাই। আমরা এই নাটকের সমালোচনা সমাপন করিলাম । অন্যান্য দোষের মধ্যে দৈর্ঘ্য দোষে এই সমালোচন বিশেষ দূষিত হইয়াছে। এজন্য আমরা কুষ্ঠিতৃ নহি ; যে দেশে তিন ছত্রে সচরাচর গ্ৰন্থসমালোচনা সমাপ্ত করা প্ৰথা, সে দেশে একখানি প্ৰাচীন গ্রন্থের সমালোচন দীর্ঘ হইলে দোষটি মার্জনাতীত হইবে না। যদি ইহার দ্বারা একজন পাঠকেরও কাব্যানুরাগ বদ্ধিত হয় বার্তাহার কাব্যর সগ্ৰাহিণী শক্তির কিঞ্চিম্মাত্র সহায়তা হয়, তাহা হইলেই এই দীর্ঘ প্ৰবন্ধ আমরা সফল বিবেচনা করিব।

